ADOPTA UN MOT !

Parlas occitan de longa e sens cercar tos mots ? dsca !

Aqui una proposicion per ajudar los que cercan de cops los mots, o que mesclan, o
gu’an pres la tissa d’utilizar un mot francés « occitanizat » : *rigolo, vau venir *chez
tu, mangi de tot *sauf de bananas...

Se pot far amb de mots simples, de cada jorn, que capitas pas totjorn de memorizar
o amb de mots mai complicats...

Te cal primier partir « en caga » : la caga al mot se fa en dubrissent grand las
aurelhas !

¢ Quand agantas un mot, agacha-lo un moment, escriu-lo per I'empachar de
s’escapar.

e A partir d’'aqui, te lo cal emplegar al mens 3 cops dins la setmana que
seguis ta presa. Puéi, las 3 setmanas seguentas, lo te cal dire encara un
cop la setmana, al mens.

ATENCION'! Lo te cal emplegar dins de frasas correctas, en raport amb la
discutida. As pas lo dreit de cambiar lo subjécte per poder plagar ton mot, ni mai de
lo tornar dire 3 cops de seguida.

Per exemple, se ton mot es «reborsiér» e que sétz a parlar balon amb d’amics,
podes pas tot d’'una sortir « T€, vos ai pas dich, ieu soi reborsiér ! »

Pddes pas tanpauc dire « a ! Reborsiér. As ausit ? Ai dich reborsiér, es lo mot que
voli adoptar, reborsiér.» Aqud compta pas !

E ARA... A TUDE JOGAR !
Pddes marcar aqui tos mots e téner lo compte, mas es pas obligatori.

ADOPTA UNA EXPRESSION !

Parlas occitan de longa e sens cercar tos mots ? Osca !

Aqui una proposicion per ajudar las e los que cercan de cops una expression per dire una
situacion. D’unas expressions occitanas semblan las del francés o d’autras lengas, mas
d’'unas son ben especificas. Amb Maurici Romieu ne prepausam dins aquela agenda, cada
dimenge. Son explicadas a cada period de vacangas. A TU DE LAS FAR TEUNAS !

Se voles adoptar una expression trapada dins I'agenda o endacom mai, la te cal emplegar al
mens 3 cops dins la setmana que seguis ta decision. Puéi, pendant las 3 setmanas
seguentas, la te cal dire encara al mens un cop la setmana.

ATENCION ! La te cal emplegar dins de frasas corréctas, en raport amb la discutida. As pas
lo dreit de cambiar lo subjécte per poder plagar ton expression, ni mai de la tornar dire 3
cops de seguida.

Per exemple, se ton expression es «a poncha de jorn » e que sétz a parlar balon amb
d’amics, podes pas tot d’'una sortir « Te, uéi, me soi desrevelhat a poncha de jorn ! »

Pddes pas tanpauc dire « A ! a poncha de jorn. As ausit ? Ai dich a poncha de jorn, es
I'expression que voli adoptar, a poncha de jorn.» Aqud compta pas !

E ARA... ATU DE JOGAR!
Pddes marcar aqui tas expressions e ne téner lo compte, mas es pas obligatori.

